
ZAINTZA • EKAITZ HERRERA

Zaintza sistema “krisian” dagoela 
eta, egoera horri buelta emateko 
dinamika aurkeztu du asteon 
mugimendu feministak. Eskual-
de osotik etorritako militante 
feministak Durangoko Santa Ana 
elizaren aurrean batu ziren aste-
lehenean, esku artean daukaten 
bide orri berria aurkezteko. Argi 
diote: zaintza lana “krisian” dago 
eta horren aurrean “borroka di-
namika” bat hasiko dute guztia 

“iraultzeko". Hainbat dira identi-
fikatu dituzten gabeziak. Batetik, 
“etxe barruko, lantokietako eta 
hartu-emanetako” zaintza lanak 
daude; “Klase xeheko emaku-
meek” jarraitzen dute zaintza 
horiek egiten. Eta instituzioek es-
ku hartzen duten zaintza lanekin 
antzerakoa gertatzen dela aipatu 
dute, izurriak “argitara” atera 
baitu “adineko pertsonentzako 
egoitza batzuetako egoera jasan-
gaitza”. Mugimendu feministaren 

esanetan, “egoera ez lehertzea 
etxeko langileek bizi duten esplo-
tazio egoerari” zor zaio, “eurak 
baitira familia eta instituzioak 
ailegatzen ez diren beharrizanak 
asetzera heltzen direnak”. 

Marko hori kontuan hartuta, 
mugimendu feministak “zain-
tzarako eskubide kolektibo baten 
alde” egin du, “pertsona guztiek 
bizitza osoan zehar zaintza aska-
tasun, duintasun eta konpromiso 
baldintzetan emateko eta jaso-

tzeko duten eskubidearen alde”. 
Auzia “mendekotasun egoeratik 
harago” doala diote, zaintza lana 
“negozioa” barik “ardura soziala” 
delako. Alde horretatik, zaintza-
ren erantzukizunari “pribilegioz-
ko egoeratik ihes” egitera deitu 
dute.

Durangaldeko Mugimendu 
Feministaren ibilbide berri hau 
Euskal Herriko Mugimendu Fe-
ministak hasitako bidearen zati 
da. Mugimenduak "Zaintza Sis-

tema Publikoa eta Komunita-
rioa" mamitzeko oinarriak ipini 
zituen 2022ko otsailean. Bideari 
ekiteko, topaketa bat egin zuten 
Gasteizen, eta ordutik hona lan-
dutakoak Denon Bizitzak Erdigunean 
izeneko txostenean jaso dituzte. 
Bertan, landu beharreko zaintza 
eremuak, bakoitzaren ezauga-
rriak, egungo egoerari buruzko 
hausnarketak eta etorkizunean 
lortu beharreko helburuak mar-
katu dituzte.  

Durangaldeko Mugimendu Feministak  
zaintza sistema iraultzeko dinamika hasi du 
Zaintza lana “negozioa” barik, “ardura soziala” izateko “borroka” hasi du mugimendu feministak. Martxoaren 8an ipiniko dute “lehenengo mugarria”

M8 • JOSEBA DERTEANO

Habi Datouk 14 urte daramatza Iu-
rretan bizitzen, Mariam Traorek 19 
Elorrion, eta Rokiatou Doucourek 
10 Durangon. Hirurak Afrika men-
debaldeko Mali herrialdekoak dira. 
Traore Euskal Herriko malitarren 
kultur elkarteko presidentea da eta 
beste biak kideak dira. Martxoaren 
18rako hainbat ekintza antolatu 
dute Iurretan. Askondoko aterpean 
batuko dira, 16:00etan, Martxoaren 
8ko aldarrikapenekin bat eginda.
 
Zein da ekimen honen  sorburua?
Habi Datou: Malin egiten dugun 
moduan, Martxoaren 8a hemen ere 
ospatu gura dugu Fasoden elkarte-
tik. Aurten Iurretan antolatzea era-
baki dugu. Lehenengoz ospatuko 
dugu Iurretan eta Durangaldean. 
Eskerrak ematen dizkiogu udalari 
laguntzagaitik. 
Marian Traore: Munduko emakume 
guztientzat egun garrantzitsua 
da eta gura duten denak Askondo-
ko aterpera gonbidatzen ditugu. 
Etorri daitezela ikustera eta parte 
hartzera. Guretzat horixe da inpor-
tanteena.
16:00etatik aurrera argazki erakus-
keta bat egongo da ikusgai. Zelako 
argazkiak dira?
H.D.: Emakume biri buruzko ar-
gazkiak egongo dira erakusketan. 
Aoua Keita da bietariko bat. Afri-
kako lehenengo emakume diputa-
tua izan zen, 1958an. Lan handia 

egin zuen Maliko emakumeen 
eskubideen alde eta gizarteko beste 
hainbat arlotan. Oso pertsona ga-
rrantzitsua da. Argazkien bitartez 
ezagutarazi gura dugun bigarren 
emakumea Mariam Kaidama Cisse 
da. Maliko lehenengo emakumez-
ko lehen ministroa izan zen 2011n. 
Hau ere figura inportantea da gu-
retzat. Euren gaineko azalpenak 

emango ditugu: Nortzuk ziren, zer 
egin zuten...
M.T.: Emakumeek kargu inpor-
tanteak bete ditzaketela erakutsi 
zuten. 
Zuentzat garrantzitsua da Malin 
emakumeen eskubideen alde aritu 
direnak ezagutaraztea? 
Rokiatou Doucoure: Bai. Askotan 
jendeak uste du emakume afri-
karrok etxean geratzen garela, 
gizonak baino ez direla kanpora ir-
teten lan egitera, eta ez dugula ezer 
egiten. Baina ez da horrela. Ez gara 
etxeko andreak bakarrik. Afrikan 
ere emakumeak aspalditik dabiltza 
eskubideen alde  eta kongresuetan 
edo beste toki batzuetako postu 
inportanteetan borrokan. Alde ho-
rretatik, ezjakintasun handia dago. 
18:00etan 'Mousso Ka Do' izeneko 
ikuskizuna hasiko da. Izenburu ho-
rrek zer esan gura du?
M.T.: 'Emakumearen eguna' esan 
gura du gure hizkuntzan. Mar-
txoaren 8a dela-eta antolatu dugu 
ekimena eta horri egiten dio erre-
ferentzia.
Eta zertan datza?
M.T.: Maliko dantza tradizionalak 
erakusteko ikuskizuna da. Yembé 
batek hainbat erritmo ipiniko du 
eta erdigunera irtengo gara txanda-
ka, banan-banan edo binan-binan, 
erritmo horiek dantzatzera. Ez da 
koreografia bat. Natural datorki-
gun zerbait da, odolean daramagu. 
Inprobisaziotik nahikotxo duenez, 
ez daude ikuskizun berdin bi. Ikus-
kizun bakoitza bakarra izaten da.
R.D.: Malin hainbat kultura dago, 
eta bakoitzak bere dantzak ditu, eta 
dantza mota asko egingo dugu.
H.D.: Guztira, 40 bat emakumek 
parte hartuko dugu. Seme-alabak 
eta abar batuta, 80 bat batuko gara. 
Denak ez dira Durangaldekoak; 
Bilbotik eta beste toki batzuetatik 
ere etorriko dira. 
H.D.: Arropari dagokionez, be-
ren-beregi Martxoaren 8ra begira 
diseinaturiko arropa da. Diseinu 
asko dago eta urtetik urtera aldatu 
egiten dira; aurten urdin koloreko 
arropa da. Gehiengoak diseinu eta 
kolore horixe aukeratu du bozketa 
bidez. Malin egindako arropa da. 
Malin diseinatu eta landu dute, eta 
handik ekarri dugu. 

M.T.: Maliko janaria probatzeko 
aukera ere egongo da. Mokadu-
txoak aterako ditugu, batez ere 
hemengo jendeak Maliko janaria 
dastatu dezan. 
Malin zein egoeratan daude emaku-
meen eskubideak zuen ustez?
H.D.: Oraindino asko dago egite-
ko. Baina, apurka, emakumeak 
geroago eta independenteagoak 
dira. Ez dira etxean geratzen. Ko-
mertzioetan eta administrazioko 
postuetan lan egiten dute eta 
ikasketak egiten dituzte. Beraz, 
pausoak ematen dabiltza beste 
toki batzuetan lez. 
Zeintzuk dira Fasoden elkartearen 
helburuak? Zer egiten duzue urtean 
zehar?
M.T.: Hainbat zeregin dugu. Alde 
batetik, hona datorren jendeari 
agiriak edo izapideak egiten la-
guntzen diogu. Bestetik, urtean 
zehar ekintzak egiten ditugu. 
Esaterako, iaz Munduko Arrozak 
ekimeneko antolaketan ibili gi-
nen Iurretan, eta oso ondo irten 
zen. Gustura gaude izan zuen 
harreragaz. Aurretik, Durangon 
ere egin ditugu gauzak; deitu izan 
digutenean, ekimenetan parte 
hartu dugu. Gure helburua Ma-
liko kultura zabaltzea da. Euskal 
Herrian Maliko komunitate nahi-
ko handia dagoela esango nuke. 
Gure elkartean 150 lagunetik 
gora gaude. Gainera, gurea ez da 
lehenengo elkartea. Lehenengoa 
Bilbon sortu zuten.

“Afrikan ere emakumeak 
aspalditik dabiltza 
eskubideen alde eta  
kargu inportanteetan 
borrokan” 
Urtero egiten duen moduan, Euskal Herriko malitarren 
kultur elkarteak hainbat ekintza antolatu du martxoaren 
18rako Emakumearen Nazioarteko Egunaren harira. Aurten 
Iurreta aukeratu dute euren ekitaldia egiteko

'Mousso Ka Do' Maliko 
dantza tradizionalak 
erakusteko ikuskizuna 
da. Inprobisaziotik 
nahikotxo duenez, 
ikuskizun bakoitza 
bakarra izaten da

Habi Datou, Mariam Traore eta Rokiatou Doucoure.

GARAI • MAIALEN ZUAZUBISKAR

Gazteeen eguneroko kezka eta 
galderetatik abiatuta, Geruzak-ek 
kultura, feminismoa, soziolinguisti-
ka eta pentsamendua lantzen ditu, 
euskaraz. Sortu berri den ikus-en-
tzunezko proiektu honetan eskual-
deko hainbat gaztek parte hartu 
dute. Esaterako, atzo, Gasteizen, 
ikus-entzunezkoaren hirugarren 
atala aurkeztu zuten eta bertan 
Iruri Altzerreka garaitarrak parte 
hartu zuen.  
 
Geruzak egitasmoan parte hartu 
duzu. Zer izan da zuretzat bertan 
parte hartzea?
Plaza bat suposatu du, bertan 
nire iritzia plazaratzeko aukera 
izan dudan plaza bat. Zortea ere 
suposatu du. Azken batean, gutxi 
batzuk aukeratu gaituzte egi-
tasmo honetan parte hartzeko, 
gutxi batzuek izan dugu bozgo-
railu hau geure iritzia emateko. 
Bestalde, ardura bat ere izan da. 
Izan ere, bozgorailua ematen 
dizutenean horrekiko izaten den 
ardura esaten duzu. 
Zelako esperientzia izan da?
Oso esperientzia polita eta abe-
rasgarria. Gure kasuan, bost 
gaztek grabatu genituen atal 
hauek, aurretik elkar ezagutzen 
ez genuen bost gaztek. Bakoitza 
Euskal Herriko punta batekoa 
izan da; errealitate desberdine-

tako jendea batu ginen. Beraz, 
alde horretatik oso esperientzia 
aberasgarria izan da. 

Niri pertsonalki proiektu ho-
nek beste gazteen errealitateak 
ezagutzeko balio izan dit, eta el-
karri entzunda amankomunean 
zer gauza ditugun jakiteko.
Gai bat emanda, horren inguruan 
aritu zarete.
Gure aurretik, bost gaztek hiru gai 
landu zituzten: desira, askatasuna 
eta ondo bizitzea. Eta euren ostean, 
guk beste hiru gai landu genituen: 
boterea, sormena eta taldetasuna. 
Gazteok berbetan ipini zaituzte-
te. Ez da horrelako proiektu asko 
ikusten. Zuretzat zer suposatu du 
horrek?
Askotan berba egiten da gazteoi 
buruz, baina gero ez ditugu espa-
zioak izaten geure iritzia plazara-
tzeko. Zorionez, azkenaldian ho-
rrelako espazio gehiago sortzen 
dabiltza. Proiektu hau, esaterako, 
egitasmoak berak ondo dioen 
moduan, gazteengandik gaz-
teentzat egindako proiektu bat 

da. Batez ere, batxillergoko eta 
unibertsitateko ikasleei zuzen-
duta dago. Beraz, geruzak.eus-en 
sartu eta bertan kuxkuxeatzera 
animatuko nuke jendea. 

Bideoak gazteei baino ez daude 
zuzenduta?
Berez, gazteentzat planteatu 
zuten egitasmoa, eta bideo ba-
koitzak badu bere materiala kla-
sean-eta lantzeko. Baina, jakina, 
edozeinek ikusi ditzake bideoak. 
Nire ustez, bideoak edozeinen-
tzat dira aberasgarriak. Azken 
batean, bideo hauekin gazteok 
gai konkretu batzuen inguruan 
zer pentsatzen dugun jakiteko 
aukera dago. 

“Askotan berba egiten da gazteoi buruz, baina gero ez 
ditugu espazioak izaten geure iritzia plazaratzeko”
Atzo, Gasteizen, Geruzak egitasmoaren hirugarren ikus-entzunezkoa aurkeztu zuten. Geruzak proiektuan Iruri Altzerreka 
Martínez garaitarrak parte hartu du eskualdeko beste batzuekin batera. Geruzak gazteei zuzenduriko ikus-entzunezkoa da

Bideo hauekin gazteok 
gai konkretu batzuen 
inguruan zer pentsatzen 
dugun jakiteko  
aukera dago

Iruri Altzerreka  
Martinez
Geruza egitasmoa
GARAI  I  2000

HELMUGA ELKARTEAK EGINDAKO 
LANEN ERAKUSKETA Liburutegi zaharrean. 
Zapatua 9:30-14:00 eta 17:00-20:00. 
Domeka 11:00-14:00 eta 17:00-20:00.

M8 - EMAKUMEEN  
NAZIOARTEKO EGUNA

MARTXOAK 4-5 

MARTXOAK  8

  MARTXOAK  10

MARTXOAK  4 ZAPATUA

ZAPATUA - DOMEKA

EGUAZTENA

BARIKUA

EMAKUMEEN NAZIOARTEKO EGUNA
Kontzentrazioa. Udaletxe aurrean. 12:00.

"DESDE LA MUJER QUE SOY" SIGNODANTZA
 IKUSKIZUNA. 
ARYMUX ANTZERKI ETA DANTZA KONPAINIA.
Liburutegi Zaharrean. 18:00-19:30.

AFARIA ETA DANTZALDIA 21:00ETAN 
OLAZAR FRONTOIAN
Tiketak 15€        Olga, Paularen Zokoa, 
Sorgin, Karobi, Castet, Rakelen denda 
eta Udaletxea

Zaldibarko Udalak bat egiten du Mugimendu Feministak
 eta Emakumeen Elkarteek antolatutako ekitaldiekin

INFORMAZIO GEHIAGORAKO 

berdintasuna@zaldibar. eus   
 946827016

NICARAO DANTZA TALDEAREN  IKUSKIZUNA
 20:45ETAN OLAZAR FRONTOIAN

ABELTZAINTZA • EKAITZ HERRERA

Saioa Manzisidor Zillonizek (Zorno-
tza, 1980) urte ugari darama Zorno-
tzako emakume nekazari eta arti-
sauen azokan parte hartzen. Azoka 
martxoaren 11n izango da. Karpa bat, 
18 postu eta txosna bat egongo dira. 
Ordutegia 10:00etatik 15:00etara 
izango da. 
 
Azokaren 25. edizioa izango da. Gogo-
tsu zaude?
Bai. Urtero-urtero azokara etorri 
eta jeneroa erosten didaten be-
zeroak ditut. Beste bezero askok 
ezagutu ezagutzen naute, baina 
beharbada ez dugu tratu gehie-
girik elkarregaz; eta azokak hori 
lantzeko aukera ematen du. Zor-
notzan asko saldu dut azken urte 
hauetatik hona. Beti da polita he-
rrian bertan azoka egitea.
Zelako azoka da? Ekoizleek elkar 
ezagutzen duzue?
Edizioaren arabera, azokan ego-
ten garenok ez gara betikoak, 
aldatzen joaten gara. Iaz, adibi-
dez, euskal jantzi tradizionalak 
ekoizten dituzten herrikideak 
izan ziren azokan. Elkarregaz 
batu ginen, komentatu, argazki 
bat elkarregaz atera... Polita izan 
zen. Gainerakoan, azoka aldatuz 
joaten da.
Salmenta aldetik, zelakoa da azo-
ka?
Plaza ona da. Zornotzan azoka bi 
egiten dira urtean eta bietan par-
te hartzen dut. Biak izaten dira 
arrakastatsuak. Jende dezente 
hurbiltzen zait. Txahal laurdena 
eramaten dut normalean, 60-70 
bat kilo. Ezin naiz kexatu. Zorno-
tzan ondo saltzen dut.
Berdurak postuko mahai gainean 
ipinita saldu daitezke, baina okela 
saltzea beste kontu bat da. Erama-
ten duzu hozkailurik bertara?
Bai. Hozkailu-espositore moduko 
bat eramaten dut. Normalean 
okela-sortekin lan egiten duda-
nez, hiru edo bost kiloko sortak 
osatu eta horietxek ipintzen 
ditut saltzen. Erretiluak ere era-
maten ditut, eta horietan ere 
ipintzen dut okela salgai. Xerrak, 
g isatzeko okela, zankarroia, 
txuletaren bat, okela xehatua... 
lauzpabost erretilu ipintzen ditut 
okela mota bakoitzetik. Horrez 

gainera, hanburgesa mordoa ere 
eramaten dut, eta plantxa bat 
ere bai, hanburgesa txiki batzuk 
momentuan kozinatu eta pintxo 
modura saltzeko. Egia esan, horri 
eskerrak hanburgesa nahikotxo 
saltzen dut. Jendeak probatu egi-
ten du, mokadutxo bat jan, eta 
gozo dagoela ikusten du. Horrela, 
errazagoa da gero okela saltzea.
Beraz, hanburgesak plantxan ger-
tatzea amu ederra da gero okela 
saltzeko.
Bai. Gogoan dut beste herriren 
bateko azokan ezin izan genue-

la halako plantxarik ipini. Eta 
igarri genuen aldea. Normalean 
saltzen dugunaren erdia saldu 
genuen. Hanburgesak oso erakar-
garriak dira erreta salduta. 
Biolur elkarteak 2021ean Bizkaian 
eta Gipuzkoan egindako ikerketa 
batek ondorioztatu zuen nekaza-
riak batez beste ez direla hilean 
1.200 euro poltsikoratzera heltzen. 
Ikerketak ortugintza ekologikoan 
lan egiten zutenei egiten zien erre-
ferentzia. Okelaren sektorea urruti 
dago errealitate horretatik?
Faktore asko dago. Hemen ere 

ez duzu soldata finko bat. Urte 
amaierara ailegatuta, urte osoan 
zehar aurrezten egon zaren hori 
poltsikoratzen duzu. Eta, bestal-
de, instituzioen laguntza publi-
korik barik hau bideraezina da. 
Inbertsio handiak egin ditugu 
eta oso ondo ikertuta dauka-
gu zeintzuk diren soldata bat 
ateratzeko baldintzak. Atzean 
laguntzarik izan ezean, ez zara 
bizimodua ateratzera ailegatuko. 
Gu nahiko ondo gabiltza, baina, 
jakina, soldata bakarra dugu. Ni-
re senarrak kanpoan eta hemen 

lan egiten du. Orduak infinituak 
dira, eta, horrez gainera, honek 
bere erritmoak ditu. Gogoan dut 
behin, auzoko elkartean afaltzen 
geundela, jantokitik irten eta 
kortara joan behar izan genuela 
atoan, behia txahala egiten ze-
goelako. Horrelako egoerak nork 
ordaintzen ditu lan estra modu-
ra? Inork ere ez. Soldata bat? Bai, 
baina ordu asko sartzeaz gainera, 
ez duzu oporrik. Hemen ez daude 
beste lan batzuetan dauden aban-
tailak.
Nondik hasi egoera aldatzen? Po-
litika publikoetatik? Kontsumo 
ohituretatik? Ekoizleen lanaren 
garrantzia nabarmentzetik?
Lana baloratzen ez den mundu 
batean bizi gara. Baloratzen dena 
ez da lana, dirua baino. Berdin 
oporretan zoazenean, arropa 
erostera zoazenean zein jatetxe 
batera zoazenean. Arazoa oroko-
rra da. Eta Euskal Herriak bere 
zentzua edo bere lurra galtzerik 
gura ez badu, zeozer egin behar-
ko du. Baina aldaketa hain da 
sakona, hain errotikoa, ez daki-
dala aldaketa nondik hasi. 60 ur-
tegaz ezingo diogu gaur egungo 
erritmoari jarraitu. Ganaduagaz 
hobby modura bai, jarraitu daite-
ke, baina lan erritmo honegaz ez. 
Orain hamar urte hasi ginen ho-
negaz, eta negu bakoitza geroago 
eta gogorragoa da. Oso lan fisikoa 
da biontzat, eta askotan ez dugu 
deskantsurik. Diru laguntzak 
izanez gero, bere gauza onekin 
eta txarrekin, gustura egiteko 
lana litzateke. 
Datorren zapatuko azokari begira, 
zein deialdi egingo zenuke?
Jendeari esango nioke etortzeko. 
Azoka polita da, berezia. Irudi-
tzen zait beste azoken aldean 
honek baduela zeozer desberdi-
na. Jatekoak eta artisautza, biak 
batzen ditu eta giro polita egoten 
da.

“Emakume nekazarien eta artisauen azoka 
berezia izaten da, badu zerbait desberdina”
Saioa Manzisidor abeltzaina Emakume nekazarien eta artisauen azokan egongo da datorren zapatuan, Zelaieta parkean

Saioa Manzisidor 
Zilloniz
Abeltzaina
ZORNOTZA | 1980

GREBA • MAIALEN ZUAZUBISKAR

Joan zen astean Bilbon emandako 
prentsaurrekoan, LAB sindikatuko 
hainbat ordezkarik Bizkaiko zaharren 
egoitzetan bizi den egoera "jasane-
zina" salatu zuten, eta 10 eguneko 
greba deialdia egin zuten. Eider Bravo 
Durangoko egoitzako ordezkariak 
egoeraren berri eman du.
 
Azken hileotan, egoitzetako zaintzai-
leak mobilizatu egin zarete, baina 
badirudi zuen egoera ez dela hobetu 
eta grebara jo duzue. Zein egoeratan 
zaudete orain?
Urte bateko ziklo mobilizatzaile 
batetik gatoz eta publiko egin di-
tugun azken hamar greba egunak 
ez dira ez lehenengoak ez azkenak 
izango. Egoitzetako langileon 
egoerak ez du hobera egin, izan 
ere, gure hitzarmen kolektiboa-
ren negoziazioak blokeatuta ja-
rraitzen du patronalaren aldetik; 
urte luze batez patronalak ez du 
gure lan baldintzen inguruan 
berba egin gura izan. Bestalde, Biz-
kaiko Foru Aldundiak beste alde 
batera begiratzen jarraitzen du. 
Aldundia da zahar-etxeetako titu-
lartasuna duena, eta zerbitzua pri-
batizatzen duena zerbitzu publiko 
honen eskumena irabazi asmoa 
duten enpresen eskura utzita. Ho-
rregaitik, Aldundia zein patronala 
gure egoeraren erantzule egiten 
ditugu. 

Zaharren egoitzetako langileon 
egoera ez da berria; eskualde ho-

netan, denok bizi eta sentitu dugu 
Ermuko Abeletxe egoitzan pande-
mian gertaturikoa. Pribatizazioak 
eta zaharren egoitzen egoera pre-
karioak eragin zuzena dute lan-
gileongan zein erabiltzaileengan. 
Langileok erabiltzaileei ematen 
diegun arreta ez da duina, ez da 
nahikoa. Lan kargak ito egiten gai-
tu eta ezin dugu behar den beste 
denbora pasatu erabiltzaileekin. 

Gurea guztiz feminizatutako 
sektorea da, emakumeak gara 
sektore honetako gehiengoa. Ez 
da kasualitatea emakumeak zain-
tza lanetan aritu behar izana, bai 
etxeetan eta baita gure lanpos-
tuan ere. LABek soldata arrakalen 
datuen txostena atera du azken 
astean, eta azpimarratu gura nuke 
oso gogorra dela ezagutzea sektore 
feminizatuetan sektore maskuni-
lizatuetan baino %90 gutxiago ko-
bratzen dugula. Sektore honetan 
itzela da lanaren prekarizazioa, 
eta gure lan baldintzak jokoan 
daude, enpresen etekin ekonomi-
koen mesedetan. 
Egungo ratioak "ankerrak" direla 
salatu duzue. Zelan eragiten dizuete 
zuei?
Zaharren egoitzetan ezartzen 
den ratioa ez da nahikoa, eta guk 
egunero sufritzen dugu honen 
eragina, azken batean ratio hauek 
erabakitzen baitute zenbat langile 
behar den erabiltzaileak zaintze-
ko. Eta horrek erabiltzaileei arreta 
integral eta oso bat eskaintzeko 

aukera mugatzen digu. Egunero 
korrika gabiltza, ez gara dena egi-
tera heltzen. Ratioa handitu behar 
da; langile gehiago behar da zaha-
rren egoitzetan, lehenbailehen.

LABek ratio proposamen berri 
bat aurkeztu du eta horren alde 
gabiltza borrokan: egunez gero-
kultore/zaintzaile bat lau egoilia-
rreko izatea, gauez 2 gerokultore/
zaintzaile 15 egoiliarreko eta 24 
orduz erizain zerbitzua izatea, eta 
gutxienez erizain bat 16 egoilia-
rreko. 

Ratio hauek langileon osasu-
nean ere badute eragina; presioa 
dugu, estresa, ez heltzearen tristu-
ra eta amorrua, besteak beste.
Prentsa oharrean hauxe esan duzue: 
"Zaintzak ezin du negozio izaten 
jarraitu, gutxi batzuk aberasten 
diren bitartean asko pobretu egiten 
garelako". 
Zaharren egoitzetako langileok 
lan publiko bat egiten dugu eta 
gure lana ez dago errekonozituta. 
Lan baldintzek eta kobratzen du-
gun miseriak bigarren mailako 
langile lez kokatzen gaituzte. Al-
dundia da zahar-etxeen titularra, 
baina zerbitzu publikoa enpresa 
pribatuen eskura uzten du. En-
presek negozio bat ikusten dute 
eta horrek eragin zuzena du lan-
gileongan zein erabiltzaileengan. 
Beraz, zaintzak ezin du negozio 
izaten jarraitu.
Lehenengo greba eguna Martxoaren 
8rako deitu duzue. Zergaitik?
Martxoaren 8a borroka eguna da 
emakumeontzat, eta guk lan bal-
dintza okerren biktima izaten ja-
rraitu dugu. Emakume izate hutsa-
gaitik gutxiago kobratzen dugu. 
Zahar-etxeetan, oso lan baldintza 
kaskarrak ditugun emakumeak 
gara gehiengoa. Beraz, argi eta 
garbi esan dezakegu Aldundiak, 
pertsonen zaintzan funtsezkoa 
den sektorea pribatizatzeko poli-
tikagaz, boteretik langileak esplo-
tatu eta gaizki tratatzen dituela, 
euren erantzukizuna saihestuz 
eta egoitzen kudeaketa esku priba-
tuetan utziz. LABek zaintza lanak 
publiko bihurtzeko eskatzen die 
erakundeei. Horregaitik guztiagai-
tik zaharren egoitzetako langileok 
arrazoi asko dugu Martxoaren 8an 
greba egunei ekiteko.
Greba egunez gainera, Kalbarioko 
Martxara eta baraualdietara ere 
deitu duzue.
Aste Santuko datak kontuan har-
tuta, Kalbarioko Martxa egitea 
erabaki dugu, egungo baldintze-
tan gure lana benetako kalbarioa 
delako. Beraz, apirilaren 3an, 4an 
eta 5ean oinezko martxa bat egin-
go dugu sektorearen prekaritatea 
salatzeko. Azkenik, maiatzaren 
15etik 20ra baraualdia egingo du-
gu Aldundiaren aurrean. Edozein 
borroka-tresna erabiliko dugu 
entzun diezaguten, eta ez gara 
geldituko lan baldintza duinak 
lortu arte. 

“Zaintzak ezin du negozio izaten jarraitu” 
LABek greba deialdiak egin ditu egoitzetan, Martxoaren 8rako, apirilaren 3, 4 eta 5erako eta maiatzaren 15, 16, 17, 18, 19 eta 20rako

Eider Bravo
Arana
Durangoko egoitzako 
LAB-eko arduraduna
DURANGO | 1985

DURANGO • ARITZ MALDONADO

Cristina Gutiérrez Meurs Bilbon bizi 
da hainbat urtetatik hona. Artista eta 
ekintzailea, azken urteetan frankismo 
garaian lapurturiko haurren gaia jo-
rratu izan du bere artean, izan liburu 
formatuan, izan instalazio edo margoe-
tan. ‘Egiteko ditugunak’ erakusketa 
ikusgai egongo da museoan egunotan.
 
Zeintzuk dira egiteko ditugun gauzak?
Emakumeak planetako biztanleria-
ren erdia gara. Antzinako garaieta-
tik, sistema patriarkatuaren ondo-
rioz hainbat biolentzia mota sufritu 
behar izan dugu emakumeok. Hain 
zuzen ere, horietxek dira egiteko 
ditugunak. Batzuk larriagoak dira 
besteak baino, garrantzitsuagoak, 
edo urgentegoak, baina asko dira. 
Munduan asko dugu egiteko orain-
dino.

Erakusketa ez da ume lapurtuei buruz-
koa bakarrik.
Genero desberdintasunaren ondo-
rioz hainbat biolentzia mota dago. 
Horietariko batzuek hartu-eman 
zuzena dute amatasunagaz. Hau-
rren lapurretak genero biolentzia 
eta estatu biolentzia dira. Urte 
luzez aritu dira horretan, eta beti 
ahalegindu dira hori ezkutarazten. 
Umeen lapurretarena frankismoa-
gaz lotu den gaia izan da betidanik, 
garai hartako emakume talde 
baten aurka egin zena, baina ez du 
estatu krimen etiketa hori eduki. 
Patriarkatuak osatzen duen egitu-
raren beste adar bat ere bada, eta 
hori biolentzia mota desberdinen 
parte da. Beheko solairuan dagoen 
instalazioa, Trapos sucios, adibidez, 
feminizidioei buruzkoa da. Esan 
dudan moduan, biolentzia mota 

desberdinei buruzko lanak eraku-
tsi gura nituen, baina, egia esan, 
ume lapurtuen gaiari garrantzi 
berezia eta ikusgarritasuna eman 
gura nizkion, eta merezi duen 
garrantzia aitortu. Garazi Arrizaba-
laga museoko zuzendariak badaki 
asko arduratzen nauen gaia dela, 
eta gai konplikatua dela ikusaraz-
teko. Instalazio hau berau, Bilboko 
La Taller galerian egon zen, baina 
ia inor ere ez zen joan ikustera, eta 
prentsan ere ez zen agertu. Guztiz 
oharkabean igaro zen. Krimen 
hauen salaketak mindu egiten du.
Zergaitik?
Denbora luzean gauzatu den kri-
men bat delako. Kontu hau guzti 
hau frankismo garaian hasi zen, 
baina 90eko hamarkada ondo sar-
tuta egon artean ere jarraitu zen 
hau egiten. Orduan, jakina, "de-

“Umeen lapurreta 
frankismoagaz lotu da beti; 
orduan hasi zen, baina 90eko 
hamarkadan jarraitu egin zuen”
Emakumeen aurkako indarkeria salatzen duen erakusketa ipini du Cristina Gutiérrez 
Meursek Durangoko Arte eta Historia museoan; martxoaren 19ra arte egongo da zabalik 
erakusketa; Gutierrezek berak berbaldia emango du, martxoaren 9an, 18:00etan

mokratikoa" den herrialde baten 
historian agertzen den orbana da. 
Horregaitik ezkutatzen da gaia. 
Estatuak, frankismo garaian akti-
boki, eta orain pasiboki, oztopoak 
ipinita, isilarazi gura izan duen 
mugimendu oso bat dago hor. Bik-
timei zailtasunak ipintzen zaizkie 
egiaz, erreparazioaz, memoriaz 
eta justizia eskatzeaz berba egite-
rako orduan. Kolektibo itzela da, 
handia, baina ematen du ez dela 
existitzen.
Aspaldikoa dirudien gaia da.
Bai. Esaten da Francok dena lotuta 
eta ondo lotuta utzi zuela. Eta 
horrela izan zela iruditzen zait. 
Franco hil ostean, ez zen korapilo 
horiek askatzeko modurik egon, 
ezta gai honetan ere. Albo bate-
ra geratu dira kolektibo oso bat, 
biktima eta borrokalari handiak 
direnak; nor diren galdetzen duten 

eta ikertzen dabiltzan emakume 
eta gizon talde bat dira, urte luzez 
borrokan dabiltzanak, eta bidean 
oztopoak baino topatzen ez dituz-
tenak: Elizak bere garaian itxi eta 
gaur egun zabaltzeko asmorik ez 
dituen artxibategiak, erregistro 
zibilean zeuden paperak eta erre 
edo urteotako uholdeetan galdu 
direnak... eta, azkenik, Botere Judi-
ziala bera hesi bat da.
Artista izateaz gainera, aktibista 
zarela diozu. Zer izan zen lehenengo, 
sorkuntza ala aktibismoa?
Nire kasuan, eskutik doaz biak. 
Zorionekoa sentitzen naiz artista 
izanda, salatzeko erreminta oso 
baliagarria iruditzen zaidalako. 
Are gehiago, uste dut arteak beha-
rrezkoa duela osagai hori, azken 
finean, jende askorengana heltzen 
delako artearen bitartez. Hain 
salaketa argia egin nuen lehenen-
go aldia 2002an izan zela esango 
nuke, Prestige ontzia ondoratu 
zen garaian. Jada existitzen ez den 
arte galeria batera joan nintzen 
hemeretzi barikutan, Bilboko La 
Taller galeriara; espazio ederra 
zen eta patio berezi bat zuen. Gor-
batak batu  –gerora nire artearen 
ikur bihurtu dira   –, eta txapapo-
tea irudikatzen zuen pinturatan 
sartzen nituen, gero eskegitzeko; 
hemeretzi barikutan egin nuen 
hori, hor hasi nintzen artea eta 
salaketa uztartzen. Aurretik ere 
sortzen nuen artea, baina lanak 
barrura begirakoak ziren batez 
ere, eta naturako elementuekin 
lan egiten nuen, aireagaz, lurragaz 

eta uragaz, adibidez. Gai horiekin 
erosoago nengoen, beharbada, 
baina salatzeko behar hori nuela 
igartzen nuen. Instalazio horri 
Esplendorosas deitu nion, izan ere, 
garai hartan Espainiako Justizia 
ministroa zen Federico Trillok 
esan zuen Galiziako hondartzak 
"garbi eta distiratsu - esplendorosas, 
gaztelaniaz -  zeudela" Prestigeren 
hondoraketaren ondoren, "ez zela 
hainbesterako izan"; bien bitar-
tean, hondartzak hegazti hilez 
beteta zeuden, herritarrak buzo 
zuriekin lanean... 
Zelako harrera izaten ari da Durango-
ko erakusketa?
Durangoko Arte eta Historia mu-
seoa magia duen gune bat dela 
iruditzen zait, eta, gainera, ikusga-
rria den gune bat ere bada. Lehen 
esandakoagaz alderatuta, erakus-
keta osoagoa da hau, borobilagoa; 
oraingo honetan biolentzia mota 
desberdinak irudikatzen dituzten 
lanak daude, eta zentzua hartzen 
du horrela. Erakusketa zirkularra 
da. Lehenengo pieza ere zirkulua 
da, espazioaren banaketa irudi-
katu gura du guztiz itxia ez den 
zirkulu horrek; barrukoa emaku-
meentzakoa da, eta kanpokoa, os-
tera, gizonezkoentzakoa. Itxita ez 
dagoenez, irten zaitezke bertatik, 
baina ez da erraza. Hemen, adibi-
dez, Afganistanen baino errazagoa 
da, baina horrek ez du esan gura 
oztoporik ez dagoenik alde publiko 
horretara irteteko.

Martxoaren 9an berbaldia emango 
duzu.
Abiapuntua Martxoaren 8a da, 
Emak umearen Nazioar teko 
Eguna. Hortik abiatuta, desber-
dintasunaren ondorio diren bio-
lentziei buruz arituko naiz. Ber-
baldiaren muina, baina, ume 
lapurtuen gaia izango da. Nire 
alderik aktibistena erakutsiko 
dut hor, izan ere, uste dut gaiari 
buruz ezer gutxi ezagutzen de-
la, eta dakiguna ez dela guztiz 
zehatza. 2012an biktima bat ni-
re bizitzan gurutzatu aurretik, 
uste nuen Francoren garaiko lau 
biktimaren kontua zela. Baina 
ez. Frankismoan hasitako hori 
demokrazian ere errepikatu 
zen. Bilbon bertan, 90eko eta 
93ko kasuak daude; jende ho-
rrek 30 eta 33 urte ditu orain. Ez 
da hilik dagoen jendea, bizirik 
dago, eta oraindino informazio 
bila dabilen jendea da.
Justizia Ministerioaren arabera, 
2011-2019 bitartean 2.000 iker-
keta diligentzia inguru zabaldu 
ziren; horietatik laurden bat 
judizializatu zen, 500 bat. Gaur 
egun, judizializatu zirenak ere 
ez daude zabalik. Ume lapur-
tuen estatu legearen proiektua 
da geratzen den itxaropen ba-
karra; gaur egun, linbo egoera 
batean dago, eta itxaron baino 
ezin da egin, eta egoera libratu 
eta ea berriro ere martxan ipin-
tzen den. 

Haurren lapurreta 
salatzeak mindu egiten 
du, denbora luzean 
egindako krimena 
delako, baita demokrazia 
garaian ere

'Ixo' instalazioa.



2023ko martxoaren 3a, barikua 
10 anboto

ZORNOTZA • ARITZ MALDONADO
Amaia Astobiza itzultzaile zornotzarrak 
'Puta zikinak. Sexu langileen eskubi-
deen aldeko borroka' ('The fight for 
sex workers' rights') liburua euskaratu 
du; Katakrak argitaletxeak argitaratu 
du. Juno Mac eta Molly Smith sexu 
langileek idatzi dute liburua, lau es-
kutara, eta sexu langileen eskubideak 
aldarrikatzearen beharra ipintzen dute 
erdigunean. 
 
Gutxi agertzen den gaia da prostitu-
zioarena eta, agertzen denetan, erre-
paroz begiratzen diogu. 
Feminismoak albo batera eduki 
duen gaia da prostituzioarena, eta 
muturreko iritziak sortzen dituena 
gainera. Katakrak argitaletxearen 
bitartez jaso nuen euskaratzeko 
enkargua, eurek ingelesez ira-
kurri eta gero. Prostituzioaren 
gaia Euskal Herrira ekarri eta ez-
tabaidarako materiala euskaraz 
edukitzeko lagungarria izango 

zela uste zuten. Debate hori orain 
dago feminismoan, eta Espainiako 
prostituzioaren legeagaz ere lotuta 
dagoela esango nuke. Eta, normala 
den moduan, eztaibada guztietan 
ikuspuntu desberdinak behar dira. 
Horregaitik ipini gura zuen Kata-
krakek baliabide hau herritarren 
eskura. Zelan eragiten die legediak 
sexu langileei? Eta eguneroko beha-
rrizanetan? Liburu hau ez da 'gu 
prostitutak gara eta hau da gure 
bizitza'; hona norbait morboagaitik 
badator, ez du hori topatuko. Lege 
eredu desberdinak aztertzen dituz-
te, eta lege horiek langileen behar 
materialetan duten eragina.
Mac eta Smith protagonistek diote iku-
si eta ikasi egin dutela borrokan. 
Juno Mac eta Molly Smith 2010ean 
hasi ziren sexu lanean, eta 2013an 
ezagutu zuten elkar, sexu langileen 
eskubideen aldeko borrokan; ordu-
tik, elkarregaz militatzen dute. Ha-
sieran, prostituta liberal lez defini-

tzen zuten euren burua; baina gaur 
egun prostituta komunistatzat dute 
euren burua. Sexu langileen esku-
bideen aldeko borrokak beste errea-

litate batzuk ezagutzea ekarri die: 
drogomenpekotasuna, etxebizitza 
eskubidearen aldeko borroka... 
elkar ukitzen duten borrokak dira, 
eta, ondorioz, baten baino gehiago-
tan engaiatzen dira.
Zeintzuk dira liburuaren gakoak?
Lehenengo ataletan, sexuari eta 
lanari buruz gogoeta egiten du. 

“Ez dugu zertan denagaz ados 
egon; azken finean, liburuak ahotsa 
ematen die prostitutei, eta guri 
hortik ikastea dagokigu”
Amaia Astobizak 'Puta Zikinak' euskaratu du (Katakrak, 2022); prostituzioaren gaia 
bazterretik erdigunera ekarri eta eztabaidarako materiala edukitzeko helburua du

Juno Macek eta Molly 
Smithek prostituta 
liberaltzat zuten euren 
burua 2010ean, sexu 
lanean hasi zirenean; 
gaur egun komunistatzat 
dute euren burua

Sexua zer den, lana zer den... kon-
tzeptu potolo bi horiek zehazten 
dituzte, euren ikuspegitik. Haus-
narketa hori egitera bultzatzen 
zaitu irakurketak, hau da, marko 
teoriko oso bat lurrera dakar. Ira-
kurri ahala, gaia zein konplexua 
den konturatzen zara, baita zenbat 
faktorek eragiten duten ere. 

Gero, migrazioak eta mugen 
arteko polizia-indarkeriak emaku-
meengan duten eragina azaltzen 
dute, eta azkenik, liburuaren zati 
handi batean prostituzioaren in-
guruko lege-eredu desberdinak 

azaltzen dituzte, eta horietariko 
bakoitzak sexu langileengan di-
tuen ondorioak. Izan ere, adibidez, 
bezeroa zenbat eta gehiago estutu, 
orduan eta ondorio gehiago ordain-
duko du emakumeak beti.  
Zelan eragiten diete mugek sexu 
langileei?
Mugei buruzko atalean, atzerri-
tartasun-legeek eta mugen arteko 

polizia-indarkeria basatiak ema-
kumeengan eragiten dituzten 
ondorioak azaltzen dituzte. Kasu 
asko eta askotan, emakumeak 
behartuta daude euren herrialdee-
tatik alde egitera, bai euren bizi-
raupenerako, bai atzean utzitako 
familia aurrera ateratzeko. Baina, 
atzerritartasun-legea dela eta, ezin 
dute legalki irten, eta, beraz, auke-
ra handia dute esplotatzaileen eta 
poliziaren eskuetan amaitzeko. 
Askotan esaten da prostituzioaren 
ondorioz gogortzen direla migra-
zio-legeak, eta prostituzioaren 
ondorioz sortzen dela pertsonen 
trafikoa; egileen ustez, alderantziz 
da: migrazio-legeak gogor eragiten 
die emakumeei, eta, horren ondo-
rioz, askotan mafiatara jo behar 
izaten dute muga zeharkatzeko, 
eta gero gurpil horretan harrapa-
tuta geratzen dira. Eta, bestalde, 
beldur izugarria diote helmugako 
herrialdeko poliziari, behin eta 
berriro mehatxatzen dituztelako 
deportazioagaz. 
Lehen esan duzu lege eredu bakoitzari 
atal bat eskaintzen diotela egileek. 
Alde batetik, penalizazio partziala 
deritzona dago, hau da, Erresuma 
Batuan dagoena: legezkoa da sexua 
erosi eta saltzea, baina ia gainerako 
guztia legez kanpokoa da; ezin dira 
sexu zerbitzuak eskaini edo bilatu, 
edota lagunekin lan egin edo sexu 

lana antolatu. Lege horrek ez die 
heltzen emakumeak prostituziora 
bultzatzen dituzten benetako ara-
zoei edo behar materialei: dirua, 
jana, droga, ingurukoak zaintzeko 
denbora...

Bestalde, AEBetan edo Hegoafri-
kan, besteak beste, dagoen eraba-
teko penalizazioa aztertzen dute; 
espetxe-nazioa deitzen zaio eredu 
honi. Bertan, sexu lanean parte 
hartzen duen oro zigortzen da: 
sexu langilea, bezeroa eta bitarte-
koak (managerrak, gidariak eta 
etxejabeak). Ugandan, Errusian eta 
Iranen ere erabiltzen da eredu hau. 
Horrez gainera, Eredu Nordikoa 
lez ezagutzen dena ere azaltzen du-
te. Sexua erostea  eta bitartekoak 
ere kriminalizatzen eta zigortzen 
dira, eta sexua saltzen dutenak ar-
giro deskriminalizatzen dira; Sue-
diaren, Norvegiaren, Kanadaren 
eta Irlandaren kasua da hori. 

Alemaniaren eta Herbehereen 
kasuan, ostera, prostituzioa jar-
duera legala da. Hala ere, sexu 
industria gogor arautua dago eta 
zigortu egiten ditu baldintza buro-
kratiko batzuk betetzen ez dituz-
ten langileak -edo bete ezin dituz-
tenak-. Baldintza horien artean, 
besteak beste, osasun azterketak, 
leku zehatz batzuetan lan egitea, 
edo prostituta lez publikoki erre-
gistratzea daude. 

Berariazko lau lege-eredu ho-
riez gainera, bada beste aukera 
bat: prostituzioa erabat despena-
lizatzea eta sexu-industria lan-zu-
zenbidearen bitartez arautzea, 
gainerako lanbideekin egiten den 
legez. Eredu hori Zeelanda Berrian 
ezarri zuten orain hogei bat urte, 
eta egileen esanetan horixe da une 
honetan eredurik egokiena. Hala 
ere, akatsak ere baditu; besteak 
beste, lege horrek ez die eragiten 
paperik bako etorkinei, eta, beraz, 
emakume horiek ilegalki eta eze-
lango babesik barik aritu behar 
izaten dute prostituzioan.  
Mugimendu feministari ere kritika-
ren bat edo beste egiten diote. 
Bai, hala da; eskaera zehatzak 
dira, konplizitatearen barruan 
kokatu beharrekoak. Batez ere, 
eskatzen diote tarteka gogoeta 
teorikoak alde batera utzi eta 
prostituten beharretara hurbil-
tzeko, behar materialetara: jate-
koa behar dute, edota txute bat, 
eta ez dute denborarik eztabai-
darako, eta horrek feminismotik 
urruntzen ditu. Eta adibide mor-
doa ipintzen dute liburuan zehar. 
Horrek polita eta gogorra egiten 
du liburua, aldi berean. 
Nori gomendatuko zenioke liburu 
hau?
Taldeka gogoeta feminista bat 
egiteko baliagarria da liburua, 

baina norberarentzat ere baliaga-
rria da. Ez duzu zertan ados egon 
denagaz, edo kontraesanak sortu 
ditzakezu, baina, azken finean, 
liburuak prostitutei ahotsa ema-
ten die eta guri hortik ikastea 
dagokigu. 
Ez da feminismoaren alorrean 
itzultzen duzun lehenengo liburua. 
Eroso zaude hor?
Silvia Federicigaz hasi nintzen, 
eta lau liburu euskaratu dizkiot. 
Egia esan, gustura nago, asko 
ikasten dudalako. Aurretik neuz-
kan intuizio batzuk berretsi, eta 
beste batzuei izena ipini diet; 
maila indibidualeko kontu lez 
nituen batzuk ere kolektiboak 
direla ikusten lagundu dit. Ho-
rretan asko lagundu dit Federici 
itzultzeak, eta ikasitako horrek 
baliabide sendoak eman dizkit 
beste emakume batzuen erreali-
tateak ulertzeko, eta Zornotzako 
talde feministan aritzeko. Hau 
itzultzean ere asko ikasi dut. 
Beste egile batzuk dira eta beste 
ikuspuntu bat dute. Federicik 
berak liburuari buruzko iruzkin 
bat egin zuen, eta bere azkene-
ko liburuan testu horretarako 
erreferentzia batzuk erabil i 
zituen. Beraren ustez, justizia 
sozialaren aldeko edozein mugi-
menduk bere egin behar du sexu 
langileen aldeko borroka ere.

Justizia sozialaren 
aldeko edozein 
mugimenduk bere egin 
behar du sexu langileen 
eskubideen aldeko 
borroka

DURANGALDEA • J.D.
Durangaldeko herrietan egitarau 
zabalak antolatu dituzte Emaku-
meen Nazioarteko Egunaren ha-
rira. Durangon, 'Bizkarrak 2.0' 
ikuskizunagaz ekingo diote egita-
rauari, domeka honetan. Formatu 
bereziko ikuskizun bitxi honek 
umorezko bakarrizketak eta sola-
saldiak tartekatzen ditu. Martxoa-
ren 8ko ekimen nagusia Durango-
ko Mugimendu Feministak deitu-
riko manifestazioa da.19:00etan 
irtengo da, Andra Maritik. 

Zornotzan, Martxoaren 8ko 
manifestazioa Txiri-Txiri taberna-
ren aurretik irtengo da, 18:30ean. 
Horrez gainera, hilaren 11n egingo 
den emakume nekazari eta arti-
sauen azoka nabarmendu dute.   

Abadiñon, 'Degenérate mucho' 
antzezlan musikatuak genero iden-
titateen eta kontraesanen inguruko 
hausnarketa proposatuko du gaur 
arratsaldean bertan, Errota kultur 
etxean. Eta Martxoaren 8an mani-
festatzera deitu dute: Traña-Matie-
nan, 19:00etan.

Elorrion, ikastetxeetako ikas-
leek ere hartuko dute protagonis-
moa Martxoaren 8an. Ikasleek 
egindako 200 lan erakutsiko di-
tuzte plaza eta frontoi inguruan. 
Bestalde, 18:00etan, udalak eta 
Asanblada Feministak deituriko 
mobilizazioa egingo dute, plazan. 

Berrizen, Martxoaren 8an he-
rritik zehar egingo den martxa 
19:00etan hasiko da, udaletxe pare-
tik. Horrez gainera, datozen egune-
tan Neomak taldearen kontzertua 
eta Uxue Alberdiren 'Jenis Joplin' li-
buruari buruzko tertulia literarioa 
nabarmendu dituzte. 

Iurretan, Martxoren 8an adie-
razpen instituzionala irakurriko 
dute, 18:00etan, eta ondoren mani-
festazioa egingo dute. Manifesta-
zioa Askondon hasi eta amaituko 
da. Eguerdian, emakumeen bazka-
ri herrikoia egongo da.

Zaldibarren, Martxoaren 8an 
elkarretaratzea egingo dute, 
12:00etan, udaletxe parean. Toki 
berean manifestazioa egingo dute, 
19:00etan hasita. Horrez gainera, 

zapatu honetan, 20:45ean, Nicarao 
dantza taldeak ikuskizuna egingo 
du Olazar pilotalekuan. 

Mallabian, Martxoaren 8an elka-
rretaratzea egingo dute eguerdian, 
eta gaur, 17:00etan, III. Kros Morea 
egingo dute. Eskolatik plazaraino 
joango dira. 

Otxandion, domeka honetan, 
18:30ean, Ainarak dokumentala 
emango dute, eskolako gimna-
sioan, eta ondoren Anne Etchego-
yenek kontzertu txikia emango du. 
Bestalde, Martxoaren 8ko arratsal-
dean elkarretaratzea egingo dute, 
Kontseilupean.

Mañarian, Martxoaren 8an, 
19:15ean egingo dute egunari da-
gokion elkarretaratzea. Horrez 
gainera, zapatu honetan emakume 
sortzaile eta ekoizleen azoka egin-
go dute. Ekimen berriak 22 postu 
batuko ditu plazan, 11:00etatik 
14:00etara. 

Manifestazioak, hitzaldiak, erakusketak, lehiaketak eta 
gehiago egingo dituzte Durangaldean Martxoaren 8aren harira
Emakumeen Nazioarteko Egunean elkarretaratzeak eta 
manifestazioak egongo dira eskualdeko herririk gehienetan

Iaz Martxoaren 8an Durangon egindako manifestazioa.


